
উঁহারি বুদ্ধির বলে পেয়েছি তোমারে।

উঁহারি কৃপায় পুন পাব সুখে তােরে॥

এই যে বিপদ্বারি নাহি পারাপার।

বদন ব্যাদানি ভীম সম্মুখে আমার॥

তরিব তা অনায়াসে ওঁরি বুদ্ধিবলে।

ওঁর সম বন্ধু মম নাহিক ভূতলে॥”

সুন্দরী কহেন, “তবে করহ শ্রবণ।

হে বেল্লিক বন্ধু মম হৃদয়-রতন॥

সরল অন্তর না কি এদিকে তােমার।

তেঁই না বুঝিছ এর মধ্যে ফেরকার॥

সহজ যতটা ওঁরে কর বিবেচনা।

ততটা নিশ্চয় উনি কভু না কভু না॥

বড় গােলযোেগ রহে ওর অন্তরেতে।

অমন কুচক্রী আর নাহিক ভারতে॥

যদি বল সে কেমন শুন দিয়া মন।

আশ্চর্য্য কাহিনী যাহা করিব কীর্ত্তন॥”

বেল্লিকের রামায়ণে সকলি বেল্লিক।

যে না পাঠ করে তার জীবনেই ধিক॥










মােহিনী কর্ত্তৃক গূঢ়রহস্য ভেদ।








কহিতে মােহিনী তবে করে আরম্ভণ।

শুন শুন অপরূপ এক বিবরণ॥

